	Referat frå årsmøtet i IF Klypetussen, siste fredagen i januar 2006  på Sævareid skulehus.

Leiaren i laget, Olav Samland ynskte velkomen, og fekk godkjent innkalling og sakliste.

Olav Samland vart vald til ordstyrar, og Harry Hustoft vart vald til skrivar.

Årsmeldinga førelåg ikkje skriftleg, misstyding mellom skrivar og leiar, men Olav orienterte om saker som hadde vore til handsaming i hovudstyret i meldingsåret.

Styret har ikkje vore fulltaleg siste året, berre 3 styremedlemer, slik at styre har vore ganske handlingslamma.

Dei sakene som har teke mest av styret si tid er Fjordalangs, Grautateltet og Langs Åkrafjorden. Stor takk til Tove Samland som gjorde ein kjempejobb med vaktene til grautateltet.

Det er siste året kjøpt inn diverse utstyr. Ein har og hatt dugnadstur til Stavanger. Dette ser me som ei investering i trivsel og rekruttering.

Friidrettsgruppa har fungert betre dette året. Hadde lag til Holmenkollstafetten, var delaktive med i Fjordalangs, og har arrangert dei lokale løpa. Stemnedeltakinga  har vore mindre i år enn tidlegare.

Måndagstreninga har Terje teke seg av dette året og.Åshild Gundegjerde har hatt ansvaret for treninga til den ”yngre garde.”

Sykkelgruppa har vore meir aktive dette året. Etne sykkelfestival var nytt av året, og samla mange syklistar. Dette var eit sers positivt arrangement.

Rekneskapen synte eit stort underskot for meldingsåret. Nesten halvparten av underskotet kan tilskrivast Klypeposten. Det vart stilla spørsmål om ikkje KP bør leggast ut på nettet i staden for papiravis. Ein må jobba meir aktivt med å få rekneskapen i balanse.

Rekneskapen vart godkjent med eit underskot på kr.35796,89.

Det er ei fast sak på årsmøtet, og det er avsetjing til anleggsfondet. Sidan det var underskot i rekneskapen, vart det ikkje avsetjing dette året.

Valet vart avvikla utan nokon form for dramatikk.(sjå eige vedlegg)

Matøkt vart avvikla før ein hadde tildeling av utmerkingar.

IF Klypetussen sin høgaste utmerking, innsatspokalen vart i år tildelt Dagfinn Garnes-Johnsen for hans store aktivitet i sykkelgruppa, og for godt arbeid med internettsida til IFK

Andre tildelingar vart ikkje føreteke.

Årsmøtet heva.




